MINUTI

IT-TLETTAX IL-PARLAMENT

KUMITAT PERMANENTI DWAR L-AFFARIJIET SOĊJALI

LAQGĦA NRU 9

L-Erbgħa, 25 ta’ April 2018

Il-Kumitat Permanenti dwar l-Affarijiet Soċjali ltaqa’ fil-Parlament fis-6.21 p.m.

L-Onor. Etienne Grech, President tal-Kumitat, ippresieda.

PREŻENTI: L-Onor. Ivan Bartolo, l-Onor. Rosianne Cutajar, l-Onor. Maria Deguara u l-Onor. Silvio Grixti. 

Dr Elaine Burmingham, Research Analyst mal-Kumitat Permanenti dwar l-Affarijiet Soċjali kienet preżenti għal-laqgħa.

TALBA

Il-President tal-Kumitat qal it-talba.

MINUTI

Il-Minuti ta’ Laqgħat Nri 6, 7 u 8 li saru nhar l-Erbgħa, 28 ta’ Frar u 18 ta’ April 2018 rispettivament ġew ikkonfermati.

KORRISPONDENZA


Il-President tal-Kumitat informa lill-Membri b’din il-korrispondenza;

Dok. 9	Email u ittra datata 5 ta’ Marzu, 2018 mibgħuta lill-Kumitat minn St Jeanne Antide Foundation dwar “It-Tneħħija tal-unika protezzjoni fil-liġijiet ta’ Malta għat-trabi li għadhom ma tweldux”. 


DISKUSSJONI MAL-JESUIT REFUGEE SERVICES MALTA DWAR IL-POLICY “INTEGRATION THROUGH EMPLOYMENT PROJECT”.


Iċ-Chairperson tal-Kumitat informa lill-Kumitat li r-rappreżentati tal-JRS li kienu se jressqu lill-Kumitat din id-diskussjoni ma setgħux jattendu minħabba li wieħed minnhom kellu problemi ta’ saħħa. Se tingħata data oħra biex issir din id-diskussjoni.


APPROVAZZJONI TAL-MEMBRI FIL-KUNSILL GĦAS-SETTUR TAL-VOLONTARJAT

Iċ-Chairperson ippreżenta lill-Kumitat ittra bis-CVs tal-membri nominati fil-Kunsill għas-Settur tal-Volontarjat;

Dok. 10	Ittra datata 10 ta’ April 2018 mibgħuta mill-Ministru għall-Edukazzjoni u x-Xogħol, l-Onor. Evarist Bartolo bil-lista tal-membri nominati fil-Kunsill għas-Settur tal-Volontarjat.

Il-Membri preżenti tal-Kumitat Permanenti dwar l-Affarijiet Soċjali approvaw il-lista tal-persuni li ġew nominati fil-Kunsill għas-Settur tal-Volontarjat.


APPROVAZZJONI TAR-RAPPORT FUQ IL-POSSIBILITÀ TAL-KREMAZZJONI F’PAJJIŻNA MAĦRUĠ MILL-KUMITAT PERMANENTI DWAR L-AFFARIJIET SOĊJALI
 

Iċ-Chairperson qara lill-Kumitat lista ta’ rakkmandazzjonijiet dwar il-kremazzjoni f’pajjiżna u saru l-emendi meħtieġa mill-Membri preżenti. Kien hemm qbil sabiex jiddaħħlu l-emendi meħtieġa u wara jintbagħtu lill-Kumitat kollu ħalli fil-laqgħa li jmiss jiġi approvat ir-rapport sħiħ u finali.


AFFARIJIET OĦRA

Iċ-Chairperson ressaq quddiem il-Kumitat ir-rapport annwali dwar il-ħidma tal-Bord tal-Pulizija għas-sena 2017;

Dok. 11 	Rapport annwali dwar il-ħidma tal-Bord tal-Pulizija għas-sena 2017 mibgħut lill-Kumitat mis-Segretarju tal-Bord, is-Sur John Spiteri, fit-2 ta’ Marzu 2018.

Iċ-Chairperson poġġa fuq il-Mejda tal-Kumitat kopja tar-rapport tal-Kunsill għall-Maltin li Jgħixu Barra minn Malta għall-2017;

Dok. 12	Rapport tal-Kunsill għall-Maltin li Jgħixu Barra minn Malta għall-2017 mibgħut mill-iSpeaker tal-Kamra Anġlu Farrugia fil-5 ta’ Marzu 2018.


APPROVAZZJONI TAL-KUMMISSARJU GĦAS-SETTUR TAL-VOLONTARJAT

Iċ-Chairperson ippreżenta lil-Kumitat ittra bis-CV dwar in-nominazzjoni tal-Kummissarju l-ġdid għas-Settur Volontarju; 

Dok. 13	Ittra datata 24 ta’ April 2018 mibgħuta mis-Segretarju Parlamentari Clifton Grima dwar il-ħatra tal-Kummissarju l-ġdid għas-Settur Volontarju. 

L-Onor. Maria Deguara nnotat li din it-talba u s-CV waslet għand il-Membri tal-Kumitat on a short notice u li għaldaqstant ma kellhomx żmien biżżejjed sabiex jiflu s-CV tal-persuna nominata.

Iċ-Chairperson talab vot fuq din in-nomina, bl-Onor. Rosianne Cutajar, l-Onor. Silvio Grixti u ċ-Chairperson l-Onor. Etienne Grech japprovaw in-nominazzjoni ta’ Chev Dr Anthony J Abela Medici bħala l-Kummissarju l-ġdid għas-Settur Volontarju filwaqt li l-Onor. Ivan Bartolo u l-Onor. Maria Deguara astjenew. 


Fis-7.17 p.m. il-Kumitat aġġorna għal għal data u b’aġenda li kellhom jiġu komunikati aktar tard.




                                                                                              SKRIVAN TAL-KUMITAT
                                                                                              Stephen Grech

